
Depatman Edikasyon vil Nouyòk aksepte bay Harcourt, Inc. pèmisyon pou reenprime seksyon nan liv sa ak modèl tès 
OLSAT la. 



AAAPPPÈÈÈSSSIII      
Yo ofri Pwogram Gifted & Talented (G&T) pou elèv Depatman Edikasyon vil Nouyòk New York City 
Department of Education (NYCDOE) detèmine dapre evalyasyon, ki gen don ak talan.  Manyèl sa a ofri 
enfòmasyon osijè evalyasyon yo, pwosesis pou mande evalyasyon ak sa paran ka fè pou ede pitit yo pare pou 
egzamen yo.  DOE ofri egzamen pou tout elèv Klas Jadendanfan jiska klas 2yèm ane ki se rezidan vil 
Nouyòk, epi ki vle pou li konsidere yo pou Pwogram G&T yo. 

Nan yon salklas endepandan, yo gwoupe ansanm tout elèv G&T pou tout jounen an pou resevwa ansèyman 
apwopriye nan tout matyè debaz.  Tèm "pwogram G&T" a vle di modèl salklas endepandan sa a kote yo 
gwoupe timoun ki satisfè kritè yo tabli yo antank yon klas pou yo anseye yo chak jou.  DOE detèmine kòm 
elèv G&T, timoun sa yo ki gen yon pèfòmans nan limit 90yèm percentile oswa pi wo  nan evalyasyon li fè yo.  
Elèv ki fè nòt nan limit90yèm percentile oswa pi wo kalifye pou pwogram G&T distri yo.  Elèv ki fè nòt nan limit 
97yèm percentile oswa pi wo kalifye pou plasman nan pwogram G&T onivo tout vil la.  

Rekòmandasyon Depatman an se pou pwofesè timoun ke yo detèmine ki douwe anseye yo yon fason diferan, 
ofri yo opòtinite pou plis fòmasyon apwopriye, teste yo pou yo pa bezwen anseye yo bagay yo deja konnen e 
anseye yo bagay nouvo pou ogmante konesans yo, epi akselere pwogram lan. 

KKKAAALLLAAANNNDDDRRRIIIYYYEEE   KKKIII   AAAPPPLLLIIIKKKAAABBB   PPPOOOUUU   AAANNNEEE   AAAKKKAAADDDEEEMMMIIIKKK   222000000888///000999   
Aplikan ki fèt an 2004 & 2003 (pou plasman nan Jadendan & klas 1ye ane pou ane akademik 2009/10)  
 
2008: 
Apati 29 oktòb : Manyèl enfòmasyon sou Pwogram G&T ap disponib nan lekòl yo [avèk Fòm pou mande 
evalyasyon Request for Testing forms (RFT) ak modèl egzamen pou pratike OLSAT] 
1ye novanm – 19 novanm : Dat limit pou soumèt RFT yo 
 
2009: 
5 janvye – 13 fevriye : evalyasyon OLSAT/BSRA nan lokal lekòl yo pou elèv lekòl leta yo  
10, 11, 24, 25 & 31 janvye ak 1ye, 7, 8, 14 & 15 fevriye : evalyasyon OLSAT/BSRA nan kèk lokal lekòl pou 
timoun ki nan lekòl prive yo  
Kòmansman Avril : N ap voye pa lapòs ba elèv ki kalifye yo rapò sou nòt ak aplikasyon, ak lokal G&T ki 
disponib 
Vè fen Avril : Peryòd limit pou soumèt aplikasyon avèk chwa pwogram  
Vè fen Me : N ap fè plasman elèv yo, epi n ap voye òf plasman n ap fè yo pa lapòs 
Debi Jen : Paran yo ap voye ba Biwo pou enskripsyon elèv Office of Student Enrollment lèt pou aksepte oswa 
refize òf plasman 
 
Aplikan ki fèt an 2002 & 2001 (plasman pou klas 2yèm & 3yèm ane pou ane akademik 2009/10)  
2008: 
Apati 29 oktòb : Manyèl enfòmasyon sou Pwogram G&T ap disponib nan lekòl yo (avèk Fòm RFT ak modèl 
egzamen pou pratike OLSAT) 
1ye novanm – 19 novanm : Dat limit pou soumèt RFT 
 
2009: 
23 fevriye – 23 mas : evalyasyon OLSAT/BSRA nan lokal lekòl yo pou elèv lekòl leta yo 
14 & 15 mas : evalyasyon OLSAT/BSRA nan kèk lokal lekòl pou elèv ki nan lekòl prive yo 
Kòmansman me : N ap voye pa lapòs ba elèv ki kalifye yo rapò sou nòt ak aplikasyon, avèk lokal G&T ki 
disponib. 
Vè mitan mwa me : Peryòd limit pou soumèt aplikasyon avèk chwa pwogram  
Vè fen Jen : N ap fè plasman, epi n ap voye òf plasman n ap fè yo pa lapòs  
Vè mitan mwa jiyè : Paran yo ap voye ba Office of Student Enrollment lèt pou aksepte oswa refize òf plasman 
yo te fè yo.



EEENNNFFFÒÒÒMMMAAASSSYYYOOONNN   SSSOOOUUU   RRRFFFTTT   
1. Toudabò, paran yo dwe ranpli yon RFT.  Nou mete fòm RFT a nan manyèl sa a anvan modèl tès 

la.  Gen lòt fòm nan lekòl leta yo, nan tout biwo enskripsyon minisipal yo, sou Entènèt ak nan sit wèt 
G&T DOE a :  
http://schools.nyc.gov/Academics/GiftedandTalented/EligibilityApplications 

2. N ap evalye elèv sèlman si yo ranpli yon fòm RFT, epi si voye l tounen ba DOE nan Mèkredi, 19 
novanm 2008 pou pi ta.  
o Paran elèv ki deja nan lekòl leta nan vil Nouyòk dwe voye fòm lan tounen nan lekòl pitit yo ye 

kounye a.  Y ap evalye elèv sa yo nan pwòp lekòl yo (al gade paj i pou dat yo ka petèt fè 
evalyasyon yo). 

o Paran elèv ki pa nan lekòl leta nan vil Nouyòk kounye a – sa vle di, sa ki nan lekòl prive oswa lekòl 
pawasyal oswa ki enskri nan yon pwogram Prematènèl yon Òganizayon kominotè Community-
Based Organization (CBO) oswa nan yon Charter School – dwe voye fòm yo fin ranpli a ba yon 
biwo enskripsyon minisipal (men adrès yo pi ba a).  Pwofesè DOE ki resevwa trening ap evalye 
elèv sa yo nan wikenn pandan mwa Janvye, Fevriye ak Mas 2009  (al gade paj i pou dat yo ka 
petèt fè evalyasyon yo). 

3. Lè yo fin bay tès yo, epi yo korije yo, sèl elèv sa yo ki gen yon nòt nan limit 90yèm percentile oswa plis 
ap resevwa pa lapòs yon aplikasyon pou Pwogram G&T a.  Tout elèv gen pou resevwa yon rapò sou 
nòt yo pa lapòs. 

Li enpòtan anpil pou w byen ekri adrès ou, epi pou w toujou repòte nouvo adrès ou si w ta gen pou 
chanje kay pandan pwosesis sa a.  Pou elèv lekòl leta, li nesesè pou w enfòme lekòl ou si w chanje 
adrès. 
Men adrès Biwo Enskripsyon minisipal yo pi ba a :  

Minisipalite Biwo minisipal pou anwòlman  Distri  y ap ofri 
sèvis  Minisipalite Biwo minisipal pou anwòlman Distri y ap ofri 

sèvis 

Bronx 
1 Fordham Plaza, 7th Floor 

Bronx, NY 10458 
Telefòn : 718-741-8495 

7, 9, 10  Manhattan 
333 Seventh Avenue, 12th Floor 

New York, NY 10001 
Telefòn : 212-356-3700 

1, 2, 4 

Bronx 
1230 Zerega Avenue 

Bronx, NY 10462 
Telefòn : 718-828-2975 

8, 11, 12  Manhattan 
388 West 125th Street, 7th Floor 

New York, NY 10027 
Telefòn : 212-342-8300 

3, 5, 6 

Brooklyn 
1780 Ocean Avenue 
Brooklyn, NY 11230 

Telefòn : 718-758-7687 
17, 18, 22  Queens 

28-11 Queens Plaza North 
Long Island City, NY 11101 

Telefòn : 718-391-8386  
24, 30 

Brooklyn 
415 89th Street 

Brooklyn, NY 11209 
Telefòn : 718-759-4914 

20, 21  Queens 
30-48 Linden Place 
Flushing, NY 11354 

Telefòn : 718-281-3791 
25, 26 

Brooklyn 
29 Fort Greene Place 
Brooklyn, NY 11217 

Telefòn : 646-596-1814  
13, 14, 15, 16  Queens 

82-01 Rockaway Boulevard 
Ozone Park, NY 11416 
Telefòn : 718-348-2929 

27 

Brooklyn 
1665 St. Mark's Avenue 

Brooklyn, NY 11233 
Telefòn : 718-240-3600 

19, 23, 32  Queens 
90-27 Sutphin Boulevard 

Jamaica, NY 11435 
Telefòn : 718-557-2774 

28, 29 

    Staten Island 
715 Ocean Terrace, Building A 

Staten Island, NY 10301 
Telefòn : 718-420-5629 

31 

Kouman y ap enfòme elèv sou dat y ap evalye yo? 
• Si pitit ou a nan  yon lekòl leta nan vil Nouyòk kounye a, lekòl pitit ou ye a ap enfòme w osijè dat y ap 

evalye l la.. 
• Si pitit ou a pa nan yon lekòl leta nan vil Nouyòk, y ap voye ba w dat ak lè yo prevwa pou tès yo pa 

lapòs USPS. 



EEENNNFFFÒÒÒMMMAAASSSYYYOOONNN   SSSOOOUUU   EEEVVVAAALLLYYYAAASSSYYYOOONNN   
Ki evalyasyon y ap itilize? 
DOE ap itilize de zouti evalyasyon yo itilize nan tout nasyon an nan plizyè distri.  L ap itilize anmenm tan Otis-
Lennon School Ability Test (OLSAT) ak Bracken School Readiness Assessment (BSRA) pou bay yon ide global 
ak byen balanse sou kapasite entelektyèl chak timoun, ak pou yo idantifye elèv k ap rive benefisye si yo patisipe 
nan yon pwogram G&T endepandan. 

Kilè y ap evalye timoun yo (BSRA ak OLSAT)? 

 Timoun ki fèt an 2004 & 2003 Timoun ki fèt an 2002 & 2001 

Elèv lekòl leta nan vil Nouyòk  Jou lekòl : 5 janvye 2009 jiska 13 
fevriye 2009 

Jou lekòl : 23 fevriye 2009 jiska 23 
mas 2009 

Timoun ki pa nan yon lekòl leta 
men k ap viv kounye a nan vil 
Nouyòk 

Jou wikenn : 10, 11, 24, 25 & 31 
janvye ak 1ye, 7, 8, 14 & 15 
fevriye 2009 

Jou wikenn : 14 & 15 mas 2009 

 
Poukisa DOE konsidere divès kritè pou admisyon? 
Li konsidere divès kritè pou l ka evalye ladrès nan divès domèn, epi l ap itilize plis pase yon zouti evalyasyon 
pou detèmine plasman yon timoun nan yon pwogram G&T. 

Kisa OLSAT evalye? 
OLSAT fèt pou evalye ladrès yon elèv pou l rezone, pou l pale, pou detèmine kantite ak pou evalye yon plan ki 
pi an rapò ak pwogrè nan lekòl.  Travay tankou detekte bagay ki parèy ak bagay ki diferan, pou sonje mo ak 
nimewo, pou defini mo, pou swiv kòmann, pou klase, pou tabli sekans, pou rezoud pwoblèm aritmetik, ak pou 
konplete analoji etandone yo endike fason valab pou evalye kapasite yon moun ki gen rezònman ki fè sans. 

OLSAT evalye kapasite koyitif ki gen pou wè ak konpetans yon timoun genyen.  Tès sa a evalye kapasite 
timoun genyen pou reflechi (lè l ap panse ak lè l ap rezone sou bagay abstrè), epi li pèmèt yon konpreyansyon 
potansyèl ak feblès timoun pou akonpli divès aktivite rezònman. 

Nan tès OLSAT la, y ap evalye timoun nan kat branch : fason li konprann langaj y ap kominike l la, fason li 
rezone sou langaj y ap kominike l la, fason li rezone sou imaj ak desen, ak fason li rezone sou chema nan 
espas.  Rezònman vèbal pa gen anyen pou wè ak kapasite pou pale.  Yo prezante tout kesyon yo avèk 
plizyè repons pou elèv chwazi sa li panse ki bon repons lan. 

Ki diferans ki genyen ant seksyon vèbal ak seksyon ki pa vèbal nan evalyasyon an?  
Kesyon vèbal yo evalye kapasite elèv la pou l konprann langaj y ap kominike l la (kapasite li pou li pou l koute 
ak atansyon sa y ap di l, pou l swiv kòmann ak pou konprann vokabilè moun k ap bay tès la itilize pou pale 
avèk li).  Kesyon ki pa vèbal yo evalye fason yon elèv konprann bagay li wè, desen espasyal ak pwoblèm 
aritmetik.  Gen kat (4) domèn : de (2) domèn vèbal ak de (2) domèn ki pa vèbal.: 

1. Konpreyansyon vèbal(vèbal) : Mezire kapasite timoun lan pou dechifre enfòmasyon oswa pou reyaji 
sou enfòmasyon lè l ap koute langaj y ap kominike l la, sa vle di lè l ap swiv kòmann yo ba li. 

2. Rezònman vèbal(vèbal) : Mezire kapasite timoun lan pou dekouvri modèl oswa relasyon ak kapasite 
pou rezoud pwoblèm grasa langaj li itilize tankou rezònman oral ak rezònman aritmetik. 

3. Rezònman sou imaj ak desen (ki pa vèbal) : Evalye kapasite timoun lan pou rezone sou bagay ki 
reprezante imaj tankou fason pou klase imaj, pou fè analoji sou imaj ak sou imaj ki nan yon seri. 

4. Rezònman sou chema nan espas (ki pa vèbal) : Evalye kapasite timou lan pou rezone san l pa itilize 
langaj, sa vle di fason pou li klase imaj, pou l detèmine imaj ki sanble, matris yon modèl ak chema nan 
yon seri. 



 

Pwogram Egzamen G&T vil Nouyòk pou ane akademik 2008/09  
Otis-Lennon School Ability Test ®, 8yèm vèsyon (OLSAT 8)* 

*Yo bay timoun lan yon egzamen dapre ane li fèt.  Yo pa ba li tès la dapre klas l ap fè. 

Ane nesans OLSAT 

Timoun ki fèt an 2004 OLSAT 8, Fom 6, Nivo A, Kesyon 1-40 

Timoun ki fèt an 2003 OLSAT 8, Fom 6, Nivo A, Kesyon 1-60 

Timoun ki fèt an 2002 OLSAT 8, Fom 6, Nivo B, Kesyon 1-60 

Timoun ki fèt an 2001 OLSAT 8, Fom 6, Nivo C, Kesyon 1-60 

Kisa BSRA evalye anpatikilye? 
BSRA fèt pou evalye konesans konsèp yon timoun ak ladrès li  onivo fason li konprann langaj y ap kominike 
avèk li pou prepare l pou lekòl.  BSRA gen sis premye subtests yo nan Barèm konsèp debaz Bracken 
Bracken Basic Concept Scale (BBCS).  Etandone gen yon gwo relasyon ant nòt total nan BBCS (11 subtests) 
ak BSRA (sis subtests), DOE pral bay BSRA ki pi kout la ansanm ak OLSAT.  

Kisa chak seksyon oswa subtest BSRA evalye?  
Gen 6 seksyon ke nou defini pi ba a : 

1. Koulè : Evalye konesans yon timoun ak fason li rekonèt koulè. 
2. Lèt : Evalye konesans yon timoun nan lèt majiskil ak lèt miniskil. 
3. Chif/Nimerasyon : Evalye fason yon timoun rekonèt nonb ki gen yon sèl chif oswa nonb ki gen de (2) 

chif, epi li endike kapasite timoun lan pou bay yon total pou yon seri bagay. 
4. Dimansyon : Mezire konesans yon timoun ak fason li rekonèt mo tankou wo, long, kout, gwo, piti, epè 

oswa laj. 
5. Konparezon : Mezire kapasite yon timoun pou matche bagay ak pou fè diferans ant bagay dapre yonn 

oswa plizyè karakteristik. 
6. Fòm : Evalye konpreyansyon yon timoun sou fòm ki gen yonn, de, ak twa dimansyon. 

Kouman paran fè konnen  OLSAT ak BSRA itilize nòm elve pou evalye kapasite elèv? 
Edikatè, espesyalis evalyasyon ak sikològ revize kòmsadwa chak kesyon tès OLSAT la pou fè sèten li genyen 
yon nivo kalite elve, e pou wè si li pa nan avantaj yon gwoup kèlkonk, tankou yon seri moun dapre sèks yo, 
kategori etnik yo oswa ras yo.  Yo revize kesyon yo pou fasilite yo konprann li, byenfonde sa li eksprime, 
repons kòrèk presi, posiblite opsyon pou repons, presizyon vokabilè l, absans tout tip oswa anjeneral tout 
kalite modèl oswa patipri. 

Yo analize dapre metòd estatistik tout kesyon nan BSRA a, epi yo evalye difikilte yo, rezilta egzak yo gen nan 
divès sitiyasyon, fason pou adapte yo ak diferan sitiyasyon, pou wè si gen patipri ak pou detèmine efikasite l 
onivo chak gwoup laj timoun e pou chak subtest. 

Yo fè rechèch sou rezilta egzak yo nan divès sitiyasyon ak sou validite yo, e toude tès yo bay bon prèv rezilta 
egzak ak validite.  Rezilta egzak la vle di presizyon nan nòt tès yo.  Validite vle di nan ki pwen tès yo evalye 
sa moun yo te panse evalye. 



Èske y ap fè evalyasyon yo nan lòt lang ki pa angle? 
Materyèl ki gen pou wè ak pwogram evalyasyon NYCDOE ap disponib pou elèv ki gen konpetans limite nan 
lang angle, tankou moun ki pale arab, bengali, chinwa (kantonè ak mandarin), kreyòl ayisyen, koreyen, panyòl 
ak oudou.  

Kiyès k ap korije egzamen yo? 
Y ap voye tounen ba Pearson materyèl OLSAT ak BSRA ke edikatè byen fòme te administre, pou  evalye yo 
,analize yo ak korije yo.  

Kouman y ap kalkile nòt yo?  
Y ap totalize nòt OLSAT ak BSRA pou bay yon total nòt an percentile.  Nòt OLSAT la ap konte pou 75%, epi 
nòt BSRA a ap konte pou 25% pou bay  yon nòt total pou G&T.   

Kisa yon klasman percentile reprezante?  
Yon klasman percentile endike pozisyon elèv la lè yo konpare l avèk lòt elèv ki gen menm laj avèk li.  Yon 
percentile pa menm bagay ak pousantaj kòrèk la.  Klasman percentile itil pou montre pozisyon elèv parapò ak 
yon gwoup elèv, men yo pa dwe itilize l pou dekri diferans ki genyen ant nòt de elèv oswa plis. 

Èske klasman percentile baze sou klas oswa laj timoun lan?  
Yo òganize klasman percentile dapre laj timoun lan, yo konpare chak timoun avèk lòt yo nan menm kategori laj 
pou twa mwa.  Kidonk, tout klasman percentile endike pozisyon elèv la parapò ak lòt elèv ki gen menm laj, se 
pa parapò ak menm klas yo ye a.. 

Kilè rezilta yo ap disponib?  
N ap voye rapò sou rezilta oswa nòt yo ba paran yo lakay yo – tanpri tcheke paj i a pou w jwenn plis 
enfòmasyon espesifik.  Li enpòtan anpil ke paran yo ba nou dènye adrès yo byen kòrèk ak enfòmasyon sou 
moun pou nou kontakte.  Si w chanje adrès apre w fin ranpli RFT a, fè sèten ou bay lekòl pitit ou ye a 
nouvo adrès ou a. Si pitit ou a nan yon lekòl leta nan vil Nouyòk, epi adrès pitit ou a oswa enfòmasyon 
byografik li chanje lè w fin soumèt fòm RFT a, tanpri kontakte yon biwo enskripsyon minisipal ou abite a pou w 
fè yo chanje enfòmasyon an. 

Kouman paran ka ede pitit yo prepare yo? 
Gen plizyè bagay paran ka fè pou ede pitit yo pare yo pou evalyasyon G&T yo.  Paran dwe fè sèten pitit yo 
byen dòmi, epi manje yon repa byen balanse anvan l pran OLSAT ak BSRA.  Paran yo ka ede tou pèfòmans 
pitit yo lè yo trankilize yo osijè egzamen an.  Lè paran yo ap rekonfòte timoun lan osijè egzamen an, sa ka 
genyen yon enpak pozitif sou nòt li nan egzamen an.  Anvan yo bay vrè egzamen  OLSAT la, paran yo dwe 
revize materyèl pou pratike egzamen OLSAT la avèk pitit yo.  Yo ka itilize tès pratik sa a pou familyarize 
timoun lan avèk kesyon y ap poze nan tès la ak estrikti tès la.  Paran yo ka revize tou konsèp debaz ke elèv 
yo ta ka plis jwenn nan BSRA a.  Paran yo dwe li ak revize tout enfòmasyon yo resevwa sou eksperyans yo fè 
pandan egzamen an.  Paran yo dwe ankouraje timoun yo tou pou yo fè tout efò yo kapab, byenke y ap fè yo 
sonje yo pa p atann aske yo konnen repons pou tout kesyon yo. 

Byenke n ap ba w modèl egzamen OLSAT la pou pratike egzamen an, ou dwe itilize l sèlman pou familyarize 
timoun piti a pou l fè eksperyans nan pran tès la ak kèk kesyon egzamen an.  Tanpri sonje nou pa p atann 
aske timoun piti (timoun katran ki fèt an 2004), itilize kreyon pou nwasi ti wonn yo mete pou tcheke repons yo.  
Moun k ap bay egzamen an ap note repons yo.  
 



PPPWWWOOOSSSEEESSSIIISSS   AAAPPPÈÈÈLLL   PPPOOOUUU   BBBAAAYYY   TTTÈÈÈSSS   LLLAAA   
Èske gen yon pwosesis apèl pou bay tès la? 
Si paran yo vle rapòte yon pwoblèm ki gen pou wè ak fason yo bay tès la, yo dwe rapòte pwoblèm lan nan 
lespas 48 èdtan apati lè yo fin bay tès la.  Yo dwe rapòte alekri oswa pa imèl pwoblèm yo ba Office of 
Accountability nan 48 èdtan depi yo fin bay tès la,:  

Office of Accountability, G&T Test Administration 
52 Chambers Street, Room 309 

New York, NY 10007 
OAServicedesk@schools.nyc.gov 

Pou lòt kesyon ki gen pou wè ak Evalyasyon yo, tanpri kontakte  
The Office of Accountability Service Desk nan 212-374-6646. 

EEELLLIIIJJJIIIBBBLLLIIITTTEEE   AAAKKK   PPPLLLAAASSSMMMAAANNN   
Kisa pitit mwen an bezwen pou l kalifye pou yon pwogram G&T yon distri? 

1. Pitit ou a bezwen yon nòt ki nan klasman 90yèm percentile oswa pi wo. 
2. Pitit ou a dwe nan sektè yon distri ki gen pwogram G&T pou distri a.  N ap eseye gen yon minimòm  

pwogram G&T nan chak distri.  Men, si pa gen ase timoun pou louvri yon klas G&T nan yon distri 
anpatikilye, n ap ofri elèv kalifye sa yo plasman nan yon distri nan vwazinaj la. 

Sa pitit mwen an bezwen pou l kalifye pou yon pwogram G&T vil La? 
1. Pitit ou a dwe ap viv kounye a nan vil Nouyòk. 
2. Pitit ou a bezwen gen yon nòt nan klasman 97yèm percentile oswa pi wo. 

Elèv ki gen nòt ki nan limit 97yèm percentile oswa pi wo klase pou pwogram minisipal yo ak pou pwogram distri 
yo, menmsi distri yo abite a gen yon pwogram G&T.  Lekòl minisipal G&T yo ofri elèv nan tout senk 
minisipalite ki kalifye yo sèvis.  Men, pa gen garanti yon elèv ap jwenn yon plasman nan yon pwogram G&T 
vil la. 

Si pitit mwen an kalifye, kouman y ap detèmine plasman l? 

Plasman baze sou satisfaksyon limit nan kalifikasyon, priyorite pou frè ak sè, preferans pou lafanmi (klase 
dapre chwa pwogram) ak kantite plas disponib ki genyen. 

Pou antre nan yon pwogram G&T yon distri, elèv yo dwe fè nòt ki klase nan limit 90yèm percentile oswa pi wo.  
Pou antre nan pwogram vil la, elèv yo dwe fè nòt ki klase nan limit 97yèm percentile oswa pi wo. 

Tout frè ak sè ki pi piti pase elèv la ki nan limit kalifikasyon an (90yèm percentile oswa pi wo pou pwogram distri 
yo ak 97yèm percentile oswa pi wo pou pwogram vil la) ap jwenn plasman nan lekòl gran sè oswa gran frè yo, 
toutotan : 

• Gen ase plas pou tout aplikan sè oswa frè ki kalifye (ka gen plis frè ak sè ki kalifye pase kantite plas 
disponib). 

• Gran sè ak Gran frè yo nan klas Jadendanfan – 4yèm ane, 
• epi aplikan an site lekòl sè oswa frè li a kòm etan premye lekòl li chwazi.  

Lè yo fin plase frè ak sè elèv yo, y ap klase tout lòt aplikan kalifye ankòmansan ak sa yo ki gen pi gwo percentile 
pou rive nan sa yo ki gen yon percentile pi ba.  Y ap mete elèv yo sèlman nan lekòl ki di yo gen plas disponib. 

Sa k rive lè anpil elèv gen menm klasman percentile, vle yon plas nan menm pwogram lan? 

Lè gen aplikan kalifye ki gen menm percentile, epi pa gen ase plas pou yo, y ap fè plasman pa tirajosò. Tout òf 
y ap fè yo definitif, epi pa p gen lis datant.



Pi gran pitit mwen an nan yon pwogram G&T.  Mwen ta renmen pi piti pitit mwen an ale nan menm 
lekòl la, men li pa satifisfè limit kalifikasyon yo.  Sa mwen ka fè? 
Si yon ti sè oswa ti frè pa satisfè limit kalifikasyon yo pou pwogram G&T gran sè oswa gran frè li, li gen dwa 
ranpli yon fòm ki rele Demann pou fè eksepsyon nan plasman Placement exception request (PER) pou l ale 
nan yon pwogram Edikasyon jeneral nan menm lekòl ak sè l oswa frè l, men fòk gen plas disponib.  Ou ka 
ranpli yon PER nan Biwo enskripsyon minisipal bò lakay ou. 

Mwen gen de timoun y ap teste pou antre nan yon pwogram G&T pou ane akademik 2009/10.  Mwen ta 
renmen toude ale nan menm lekòl, men sèl yonn pami yo gen limit kalifikasyon pou yon pwogram G&T.  
Sa mwen ka fè? 
Ou ka ranpli yon fòm PER, jan nou reponn dirèkteman pou kesyon pi wo a. 

Kisa yon òf plasman garanti vle di? 
Tout elèv kalifye gen garanti yon òf plasman nan yon pwogram distri sèlsi yo klase tout chwa distri yo.   Pa 
gen garanti pou yon òf plasman nan yon pwogram pou tout vil la. 

Si m resevwa yon òf plasman, epi mwen refize plasman sa a, èske mwen ka toujou konsidere yon 
plasman pi ta si gen plas disponib? 
Tout òf plasman nan pwogram G&T definitif.  Si yo ofri w yon plasman epi ou pa aksepte l, yo pa p fè w yon 
lòt òf plasman.  Pa gen lisdatant. 

Si pitit mwen an jwenn plasman nan yon pwogram G&T, èske y ap ofri l mwayen transpò? 
Plasman nan yon pwogram G&T pa gen garanti pou sèvis otobis lekòl la.  Mwayen transpò pou pwogram 
G&T gen menm règleman pou rès elèv nan Edikasyon jeneral.  Anpatikilye, si pwogram pitit ou ye a nan yon 
distri ki pa menm ak distri ou abite a, pa p gen mwayen transpò disponib nan otobis lekòl la (men DOE ap bay 
li MetroCard).  Si pwogram pitit ou ye a se nan distri ou abite a, DOE ap itilize toudabò tablo pi ba a pou 
detèmine, dapre klas pitit ou a ak distans li abite ak lekòl la, si wi oswa non l ap jwenn mwayen transpò gratis. 

DISTANS POU PITIT MWEN MACHE SOT LAKAY LI POU RIVE LEKÒL 
KLAS  

Mwens pase ½ mile 
½ mile oswa plis, 
men mwens pase 

1 mile 

1 mile oswa plis 
men mwens pase 

1½ miles 
1 ½ miles oswa plis 

Jadndnfan-2yèm 
ane 

Mwatye pri pou 
pass bus MTA 

Otobis jòn oswa 
MetroCard 

Otobis jòn oswa 
MetroCard 

Otobis jòn oswa 
MetroCard 

3yèm-6yèm ane Yo pa p bay li 
mwayen transpò 

Mwatye pri pou 
pass bus MTA 

Otobis jòn oswa 
MetroCard 

Otobis jòn oswa 
MetroCard 

Si pitit ou a tonbe nan kategori nou mete pi wo yo pou klas l ap fè a ak pou distans li gen pou mache pou l ale 
lekòl ki koresponn ak avantaj “Otobis jòn oswa MetroCard,” l ap jwenn benefis pou otobis jòn si (a) lekòl la 
aplike nan Biwo pou transpò elèv Office for Pupils Transportation (OPT) pou sèvis Otobis jòn, (b) elèv la abite 
nan menm distri ak lekòl la, epi (c) nou ka rive ka elèv la ak omwen 10 lòt elèv lè nou pase nan yon wout pou 
otobis ki pa depase yon longè 5 miles.  Elèv kalifye yo ki pa satisfè kritè sa yo pa p gen yon MetroCard.  Sa 
vle di yon timoun Jadendanfan ki pa kalifye ap gen yon MetroCard si l ale lekòl nan yon lòt distri oswa si se sèl 
moun nan lekòl li a ki abite nan pati sid bilding lan pou nou ka mete anplas yon wout otobis 5 miles pou 11 
moun. 

Pou enfòmasyon osijè estasyon otobis pou kounye a nan yon lekòl espesifik, tanpri kontakte lekòl la 
dirèkteman.  Pou plis enfòmasyon jeneral sou kalfikasyon tanpri al sou sit :  
http://schools.nyc.gov/Offices/Transportation/ParentResources/GeneralEducationEligibility. 

Gen eksepsyon pou elèv ki nan twa pwogram G&T vil la – The Anderson School (PS 334M), NEST+ m (PS 
539M) ak TAG Young Scholars (PS 12M).  Elèv sa yo pa gen pou abite nan menm distri ak lekòl yo pou yo 
konsidere kalifye pou mwayen transpò, yo dwe abite nan menm minisipalite a, nan Manhattan, epi pou yo 
aplike tout lòt règleman ki gen pou wè ak kalifikasyon. 



LLLÒÒÒTTT   EEENNNFFFÒÒÒMMMAAASSSYYYOOONNN      
Apre peryòd pou soumèt fòm RFT a fini nan Mèkredi, 19 novanm 2008, ap gen lòt enfòmasyon disponib nan 
lekòl pitit ou a ak sou Entènèt nan sit wèb G&T a: 
http://schools.nyc.gov/Academics/GiftedandTalented 

Si pitit mwen deja nan yon pwogram G&T yon distri, èske li bezwen pran yon lòt tès ankò? 
Timoun ki deja  nan yon pwogram G&T yon distri pa dwe ranpli fòm RFT a amwens yo vle yo konsidere yo 
pou plasman nan yon pwogram G&T vil la, ki genyen nan lekòl Anderson School (PS 334M), NEST+ m (PS 
539M) ak TAG Young Scholars (PS 12M). 

Elèv ki deja nan yon pwogram G&T distri pa gen pou pran tès ankò pou pwogram G&T yon lòt distri etandone 
nou pa transfere elèv ki nan pwogram G&T yon distri nan pwogram G&T yon lòt distri.  Sizoka yon fanmi al 
abite nan yon distri diferan, epi gen yon pwogram G&T nan nouvo distri li abite a, n ap konsidere yon transfè 
toutotan gen plas disponib nan nouvo distri li abite a. 

Si yon paran mande pou yo evalye pitit li ki se yon elèv G&T yon distri, pou yonn nan pwogram G&T vil la nou 
site pi wo a, epi yo detèmine elèv la pa kalifye pou pwogram G&T vil la, nòt sa a p ap gen okenn enpak sou 
kondisyon aktyèl elèv la nan pwogram G&T yon distri. 

Mwen pa abite nan vil Nouyòk, men fanmi mwen ap vin viv nan Nouyòk apre dat limit pou soumèt fòm 
RFT a.  Èske yo ka kanmèm konsidere pitit mwen an pou pwogram lan? 
Ou pa ka ranpli yon aplikasyon, e pitit ou yo pa ka pran yon tès anvan ou abite anpèmanans nan vil Nouyòk.  
Ou pa ka ranpli yon aplikasyon pou pwogram nou yo pazavan pitit ou yo vini pou enskri nan yon lekòl leta nan 
vil Nouyòk. 

Depi w vin abite anpèmanans nan vil Nouyòk, tanpri al nan yon biwo enskripsyon minisipal.  Yon fonksyonè ki 
responsab plasman nan biwo a dwe ka ba w kèk konsèy.  Ap gen yon biwo ki responsab pou bay egzamen 
pandan lete pou nouvo elèv ki fèk rantre nan vil Nouyòk (elèv sa yo ki rive apre peryòd yo tabli pou pran 
egzamen yo). 
 



 

 
FÒM 2008 POU MANDE EVALYASYON 

Pou Pwogram Gifted & Talented (G&T) pandan ane akademik 2009/10 
Pou elèv ki fèt an 2001  

SÈLMAN POU ELÈV KI ABITE NAN VIL NOUYÒK 

Pou yon elèv kalifye pou pran tès ki nesesè pou yo konsidere l pou Pwogram Gifted & Talented (G&T) distri oswa vil la 
pandan ane akademik 2009/10, ou dwe ranplil fòm sa a pou pitit ou a. 

• Si pitit ou a nan yon lekòl leta nan vil Nouyòk, soumèt lekòl li ye a a fòm sa nan dat Mèkredi, 19 novanm 2008 oswa anvan 
• Si pitit ou a abite nan vil Nouyòk, men li pa  nan yon lekòl leta nan vil Nouyòk, soumèt fòm sa a nan yonn nan 

Biwo enskripsyon minisipal nou mete nan do fòm sa a nan dat Mèkredi, 19 novanm 2008 oswa anvan 

Dat y ap bay tès la an 2009 pou timoun ki fèt an 2001 
Sonje  plas yo limite pou elèv k ap anre nan Klas 2yèm ak 3yèm ane pou ane lekòl 2009/10  

Y ap evalye elèv lekòl leta nan vil Nouyòk nan lekòl yo ye a pandan jounen lekòl : 
Lendi, 23 fevriye 2009 – Lendi, 23 mas 2009 

Y ap evalye elèv lekòl prive k ap viv nan vil Nouyòk nan jou wikenn  
epi y ap voye di yo dat ak lokal y ap bay tès la  : 14 & 15 mas 2009 

ENFÒMASYON SOU ELÈV – Tanpri pran yon plim pou ekri byen klè ak lèt detache . 
 

SIYATI ELÈV LA      NON ELÈV LA     KLAS L AP FÈ KOUNYE A  
 
 
 
 

DAT LI FÈT (MWA / JOU / ANE)  # OSIS / # ID ELÈV LA (si l disponib)    
 
 
 
 

ADRÈS LI ABITE (# Kay, Ri,  # Apatman, Vil, Eta ak Zip kòd) 
 
 
 
 

ADRÈS LEKÒL oswa NON PWOGRAM ELÈV LA YE KOUNYE    DISTRI KOMINOTE ESKOLÈ COMMUNITY SCHOOL DISTRICT (CSD) NAN SEKTÈ 
 
 
           DISTRI 
Nan  kiyès nan Pwogram oswa lekòl say o timoun lan ye? (Tanpri tcheke tout sa ki konsène w):  
Pwogram ki pa yon Pwogram G&T, Lekòl leta nan NYC      Pwogram G&T, Lekòl leta nan NYC      
Lekòl pawasyal/Lekòl prive     Òganizasyon kominotè Commubnity-Based Organization (CBO)     Charter School     OKENN NAN LEKÒL SA YO  
SÈVIS ESPESYAL POU EVALYASYON (si l konsène w) 
Si pitit ou a gen dwa pou yo modifye tès l ap pran an dapre Plan 504 oswa dapre Plan Edikasyon envidyèl Individualized Education Program (IEP)?   Wi   Non         

SI W REPONN WI, tanpri mete ak fòm sa a Plan 504 la oswa IEP a. 
Èske w ta renmen yo evalye pitit ou a nan yon lang ki pa angle?  Wi   Non      

SI W REPONN WI, nan ki lang ou ta renmen yo evalye pitit ou a? (Tanpri tcheke yon sèl kare) 
Arab      Bengali       Kantonè      Mandarin      Kreyòl ayisyen      Koreyen      Ris      Panyòl      Oudou  
 

ENFÒMASYON SOU PARAN OSWA GADÒ – Tanpri pran yon plim pou ekri byen klè ak lèt detache . 
 

SIYATI PARAN OSWA GADÒ    NON PARAN OSWA GADÒ     
 
 
 

# TELEFÒN PARAN OSWA GADÒ (kay)  # TELEFÒN PARAN OSWA GADÒ (selilè)   IMÈL PARAN OSWA GADÒ 
 
 
 

SIYATI – Tanpri pran yon plim pou ekri byen klè. 
Mwen ta renmen yo evalye pitit mwen an pou yo konsidere l pou plasman nan yon Pwogram G&T.  Mwen li tiliv enfòmasyon sou tès pou Pwogram G&T, e mwen konnen lis dat y 
ap bay tès la, evalyasyon, kritè, kalifikasyon ak plasman.  Enfòmasyon mwen bay yo presi e kòrèk.  Lè l aplikab, mwen dakò pou pitit mwen an vin prezante l yonn nan dat 
wikenn mwen chwazi pi wo yo. 
EKRI AK LÈT DETACHE Non Paran oswa Gadò :   
 
Siyati Paran oswa Gadò :       Dat :  

Level 

C 



 

 

SONJE : 
Si pitit ou a nan yon lekòl leta nan vil Nouyòk, tanpri soumèt lekòl li ye a fòm sa a 

nan dat Mèkredi, 19 novanm 2008 oswa anvan. 

Si pitit ou a abite nan vil Nouyòk men li pa nan yon lekòl leta nan vil Nouyòk, soumèt fòm sa a nan yonn 
nan biwo nou site pi ba a nan dat Mèkredi, 19 novanm 2008 oswa anvan : 

 

Minisipalite Adrès Biwo enskripsyon minisipal  Telefòn Distric y ap ofri 
sèvis 

Bronx 1 Fordham Plaza, 7th Floor 
Bronx, NY 10458 718-741-8495 7, 9, 10 

Bronx 1230 Zerega Avenue 
Bronx, NY 10462 718-828-2975 8, 11, 12 

Brooklyn 1780 Ocean Avenue 
Brooklyn, NY 11230 718-758-7687 17, 18, 22 

Brooklyn 415 89th Street 
Brooklyn, NY 11209 718-759-4914 20, 21 

Brooklyn 29 Fort Greene Place 
Brooklyn, NY 11217 646-596-1814 13, 14, 15, 16 

Brooklyn 1665 St. Mark's Avenue 
Brooklyn, NY 11233 718-240-3600 19, 23, 32 

Manhattan 333 Seventh Avenue, 12th Floor 
New York, NY 10001 212-356-3700 1, 2, 4 

Manhattan 388 West 125th Street, 7th Floor 
New York, NY 10027 212-342-8300 3, 5, 6 

Queens 28-11 Queens Plaza North 
Long Island City, NY 11101 718-391-8386 24, 30 

Queens 30-48 Linden Place 
Flushing, NY 11354 718-281-3791 25, 26 

Queens 82-01 Rockaway Boulevard 
Ozone Park, NY 11416 718-348-2929 27 

Queens 90-27 Sutphin Boulevard 
Jamaica, NY 11435 718-557-2774 28, 29 

Staten Island 715 Ocean Terrace, Building A 
Staten Island, NY 10301 718-420-5629 31 

Anjeneral, Biwo Enskripsyon minisipal yo louvri apati 8è00a.m. jiska 3è00p.m. 



T&I-2966 Letter (Haitian Creole) 

EGZAMEN OTIS-LENNON POU DETÈMINE APTITID ELÈV LEKÒL 
MODÈL POU ELÈV PRATIKE JAN POU YO PRAN EGZAMEN AN 

 
Chè Paran oswa Gadyen legal, 
 
Nou mete avèk lèt sa a Egzamen Otis-Lennon pou detèmine aptitid elèv lekòl Otis-
Lennon School Ability Test (OLSAT) : Setyèm edisyon, modèl pou elèv pratike jan pou 
yo pran egzamen an.  Ou ka itilize modèl egzamen sa a pou familyarize pitit ou a avèk 
tip kesyon yo pral poze l nan egzamen an menm.  Modèl egzamen OLSAT la byen 
pwoteje.  Se responsablite pou w pwoteje sekirite modèl egzamen an, e pou sa ou 
dwe mete w dakò ak nou pou bagay sila yo : 
 

• Pa montre lòt moun oswa pa diskite avèk lòt moun, anjeneral oswa anpatikilye, 
kesyon nou mande nan modèl egzamen an; 

 
• Pa fè fotokopi okenn pati nan modèl egzamen oswa nan machaswiv pou pran 

egzamen an; 
 

• Sèl timoun sa yo ki gen paran oswa gadyen legal ki ranpli yon aplikasyon pou yo 
evalye yo pou admisyon nan yon Pwogram pou timoun douwe Gifted and 
Talented (G&T) Depatman Edikasyon vil Nouyòk NYC Department of Education 
(NYCDOE) ka itilize modèl egzamen sa a. 

 
Pou paran timoun ki nan klas Prematènèl Pre-K : Tanpri sonje ke nou pa p atann 
nou aske elèv yo bubble kesyon yo nan liv egzamen an; sepandan, yo dwe ka endike 
presizeman avèk yon kreyon repons yo chwazi pou chak kesyon. 

OLSAT  
 

Egzamen Otis-Lennon pou detèmine aptitid elèv lekòl 
Setyèm edisyon  
Arthur S. Otis • Roger T. Lennon 

  

 
Esplikasyon pou bay elèv la sou jan pou l fè 

modèl egzamen an 
Nivo C  

 
 

 
0158610326  

Copyright © 2006 Harcourt Assessment, Inc.   
Se Harcourt Brace and Company ki gen Copyright © edisyon estanda 1995 lan.   
Tout dwa rezève.  Moun pa gen dwa repwodui oswa transmèt okenn pati piblikasyon sa a nenpòt ki jan oswa pa okenn fòm kit elektwonik oswa mekanik, 
pa egzanp fotokopi, anrejistreman, oswa okenn fason pou konsève enfòmasyon , oswa sistèm pou pran kèk enfòmasyon ladan atit rechèch pou w itilize 
pou lizaj pèsonèl san pèmisyon ekri mezon edisyon an.  HARCOURT ak Logo Harcourt Logo se mak komèsyal ki se pwopriyete Harcourt, Inc., ki enskri 
sou rejis Ozetazini e nan lòt jiridiksyon Etazini.  Egzamen Otis-Lennon pou detèmine aptitid elèv lekòl Otis-Lennon School Abiliti Test (OlSAT) se yon mak 
komèsyal ki enskri sou rejis Ozetazini e nan lòt jiridiksyon Etazini.  Nou te pibliye anvan sa pati nan travay rechèch sa a.  Dokiman sa a enprime Ozetazini.   

Esplikasyon pou bay Modèl egzamen aptitid la 
 
Rezon ki fè n ap bay pitit ou a Egzamen pratik sa a se pou prepare l pou li pran Egzamen Otis-Lennon pou 
detèmine aptitid elèv lekòl Otis-Lennon School Ability Test (OLSAT), konsa pou li ka vin abitye l avèk 
kalite kesyon k ap parèt nan egzamen an.  L ap aprann rekonèt jan pou l lokalize ranje sou fèy egzamen an, 
swiv yon ranje sou tout paj la depi agòch jiska adwat, make repons yo kòrèkteman, epi chanje repons yo lè 
sa nesesè.   
 
Egzamen pratik yo ap ede elèv yo konprann sa y ap atann de yo lè yo pran egzamen reyèl la, kidonk pou diminye 
enkyetid yo lè y ap paran egzamen an.   
 
Nou pa bay nòt pou egzamen pratik la.  Kidonk, ou dwe bay pitit ou a tout èd ki nesesè pou l reponn kesyon 
yo avèk siksè.  Pou w itilize pi byen egzamen an, ou dwe bay egzamen pratik la apeprè yon semenn anvan 
timoun lan pran egzamen regilye a.  Pou ede w, w ap jwenn repons kòrèk pou kesyon yo enprime nan  
paj 13.   

Esplikasyon espesifik pou bay pitit ou a pou l 
pran egzamen an 
Tout esplikasyon pou w li pou pitit ou a enprime an lèt pi fonse.  Esplikasyon pou paran yo (ou pa dwe li 
awotvwa) enprime an lèt regilye.  Si w fè yon fot lè w ap li yon kesyon pandan egzamen an, estope yon 
moman epi di konsa : “Non, sa a pa bon.  Koute ankò.” Answit, li kesyon an oswa esplikasyon an 
kòrèkteman.   
  
Di konsa :  
Jodi a nou pral fè kèk aktivite enteresan ki tankou devinèt.   
  
Esplikasyon ki enprime an lèt fonse fasilite jan pou w di kesyon yo pou pitit ou a 
 
Mwen pral ba w yon tiliv.  Kite tiliv mwen ba w la fèmen jouk lè mwen di w kisa pou w fè.   
 
Distribiye tiliv Egzamen pratik la, yon jan pou premye paj kouvèti a anlè.  Asire w ou bay pitit ou a yon tiliv, 
yon kreyon, ak yon gòm.   
 
Kounye a kòmanse egzamen pratik la.   
 
Di konsa :  
Nou pral fè kèk pwoblèm kounye a.  Petèt, ou ka panse yo enteresan e etranj, tankou devinèt.  
Ekri repons ou yo nan tiliv ou a.  Nou pral diskite sou chak devinèt ofiyamezi, pou w ka 
konprann jan pou w abòde tout.   
 
Louvri tiliv ou a nan paj 3.   
 
Asire pitit ou a louvri tiliv li a kòrèkteman, e ke l ap li nan paj 3 a.   
 
Di konsa :  
1 Gade gwoup pòtre ki anwo paj 1 an.  Lè pòtre yo kòmanse sou yon bò paj la pou l fini 
sou lòt bò a konsa, nou di yo an ran. 
 
Nan ranje sa a, ou wè senk pòtre.  Youn nan pòtre sa yo pa ale ak lòt pòtre yo paske li pa 
menm ak lòt pòtre yo.  Èske w kapab di m kiyès nan pòtre sa yo diferan de lòt pòtre yo? 
 
Pran yon ti pòz pou tann repons lan.   
 
Di konsa :  
Wi, kòrèk.  Pòtre lapen an se li ki diferan an, pa vre? Gen yon bagay ki manke nan tout lòt 
pòtre yo.  Zegwi òlòj la yo manke, bouch ti gason an manke, pye tab la manke, epi chif 
telefòn lan manke.  Lapen an ann antye, li pa manke anyen, kidonk li pa menm ak lòt pòtre 
ki nan ranje sa a.   
 
Di konsa :  
Kounye a, m ap montre w kouman pou w make repons ou.  Èske ou wè ti wonn anba pòtre 
yo? Nou rele yo espas pou make repons.  Etandone lapen an pa menm ak lòt pòtre ki nan 

ranje sa a, w ap nwasi nan espas ki anba twazyèm pòtre a.  Se konsa ou make repons ou.   
 
Montre pitit ou a kouman pou li make repons li nan espas la.  Pou l fè sa, l ap fè yon wonn pou l mete repons 
lan epi l ap nwasi wonn lan.  Pitit ou pa bezwen make tou wonn repons lan ann antye, epi li pa bezwen nwasi 
tout espas ki nan wonn lan.  Montre pitit ou a kouman pou l efase yon repons li ka vle chanje.  Asire w pitit 
ou a swiv tout eksplikasyon yo kòrèkteman.   
 
.Jenn timoun yo ap benefisye lè w montre yo jan pou yo make respons yo nan espas yo mete pou sa a.   
 
Di konsa :  
2 Kounye a gade kesyon 2 a.  Nan ranje sa a, ou wè kèk flèch won.  Youn nan flèch sa yo 
pa ale ak lòt yo.  Ki flèch ki pa menm ak lòt yo?  
 
Pran yon ti pòz pou tann repons lan.   
 
Di konsa :  
Wi, kòrèk.  Katriyèm flèch la pa menm ak lòt yo.  Flèch sa a diferan de lòt yo paske li ale nan 
yon direksyon ki pa menm ak direksyon lòt yo.  Tout lòt flèch yo ale nan menm direksyon ak 
òlòj la, men katriyèm flèch la ale nan yon lòt direksyon.  Make repons ou nan espas anba 
katriyèm flèch la.  Èske w konprann?  
 
Reponn tout kesyon yo.  Asire w pitit ou a nwasi espas pou repons lan kòrèkteman.  Answit al li kesyon 3 a.   
 
Di konsa :  
3 Kounye a gade kesyon 3 a.  Nan ranje sa a, ou wè kèk pòtre bagay diferan.  Make 
repons ou nan espas anba pòtre ki pa menm ak lòt pòtre yo.   
 
Pran yon ti pòz pandan timoun lan ap make repons li yo.   
 
Di konsa :  
Ki espas ou make a?  
 
Pran yon ti pòz pou tann repons lan.   
 
Di konsa :  
Wi, ou te dwe make espas ki anba premye pòtre a.  Kounye a, nou pral wè pou ki rezon.  Nan 
tout pòtre sa yo, gen yon bagay moun ka pote, men gen kat bagay moun itilize pou pote lòt 
bagay.  Radyo a se sèl bagay moun pa ka itilize pou pote lòt bagay.  Èske w konprann pou 
kisa se premye pòtre a ki se repons kòrèk la?  
 
Lè w pran tan w pou byen eksplike timoun lan, sa ede l konprann pou kisa move repons pa bon. 
 
Asire w pitit ou a konprann kesyon 3 a.  Answit al li kesyon 4 la.   
 
Di konsa :  
4 Kounye a gade kesyon 4 la.  Nan ranje sa a, ou wè kèk pòtre.  Make repons ou nan 
espas ki anba desen ki pa menm ak lòt pòtre yo.   

Pran yon ti pòz pandan timoun lan ap make repons lan.   
 
Di konsa :  
Ki espas ou make a?  
 
Pran yon ti pòz pou tann repons lan.   
 
Di konsa :  
Wi, dènye desen an se sa ki diferan an, pa vre? Nan tout desen yo gen yon liy oblik ki kwaze 
tout liy dwat yo.  Nan dènye desen an, liy oblik la kwaze kat liy sèlman, pa tout.  Èske w 
konprann?  
 
Reponn tout kesyon yo.   
 
Di konsa :  
Si w te make espas ki anba yon lòt bwat, efase repons ou a, epi make repons nan espas ki 
anba senkyèm desen an.   
 
Pran yon ti pòz pou bay pitit ou a tan pou li efase, epi pou l make repons ki kòrèk la.   
 
Di konsa :  
Kounye a ale nan paj 4.   
 
Eksplike pitit ou a an detay tout chanjman nan prezantasyon egzamen an.   
5 Gade kesyon 5 ki anwo paj la.  Gade pòtre ki nan de bwat anlè a.  Pòtre sa yo ale youn 
ak lòt yon sèten fason.  Kounye a gade pòtre ki nan premye bwat anba a.  Imajine sa ou ta 
dwe mete nan bwat vid ki akote li a.  Answit, jwenn repons pou w bay la nan ranje ki akote 
bwat yo, epi make repons ou a chwazi a.   
 
Pran yon ti pòz.   
 
Di konsa :  
Ou te dwe make espas pou repons ki anba dènye pòtre a.  Kawotchou yon oto ale ak volan 
yon oto menm jan yon bisiklèt ale ak yon gidon bisiklèt.  Si w te make yon lòt repons, efase li, 
epi make repons ki bon an.   
 
Pran yon ti pòz pou pitit ou a efase move repons lan, epi pou l make repons li kòrèkteman.   
 
Di konsa :  
Èske w vle poze kesyon?  
 
Reponn tout kesyon yo.  Repete eksplikasyon an si sa nesesè.  Answit al li kesyon 6.   
 
Di konsa :  
6 Kounye a gade kesyon 6 la.  Gade fòm ki nan de bwat ki anwo a.  Fòm sa yo ale youn 
ak lòt yon sèten fason.  Kounye a, gade premye bwat ki anba a.  Nan bwat la ou wè yon lòt 
kalite fòm.  Imajine sa ou dwe mete nan espas vid ki akote li a.  Kisa ki ale ak fòm ki nan 
ranje anba a menm jan de fòm nan ranje a ale youn ak lòt? Jwenn repons yo nan ranje ki 

akote bwat yo, epi make repons ou chwazi a pa anba.   
 
Pran yon ti pòz pandan timoun lan ap make repons lan.   
 
Nou pèmèt ou pran yon tan san limit pou Egzamen pratik la pou asire pitit ou a konprann pwosesis la.   
 
Di konsa :  
Ou te dwe make espas repons lan anba twazyèm pòtre a.  Kounye a, nou pral wè pou ki 
rezon.  Premye bwat ki anwo a gen yon sèk ki gen ladan li de pati ki blan ak de pati fonse.  
Pati fonse yo sou de bò yo.  Dezyèm bwat la gen menm sèk yo, men yo vire yon jan pou pati 
fonse yo anwo e anba.  Kounye a gade kare nan premye bwat ki anba a.  Yo vire kare sa a 
ansòt pou pati fonse yo anwo e anba.  Èske w konprann pou kisa se twazyèm repons lan ki 
kòrèk?  
 
Reponn tout kesyon yo.  Answit al li kesyon 7.   
 
Di konsa :  
7 Kounye a gade kesyon 7 la.  Gade pòtre ki nan de bwat anlè a.  Pòtre sa yo ale youn 
ak lòt yon sèten fason.  Reflechi sou jan pòtre sa yo ale youn ak lòt.  Kounye a gade pòtre ki 
nan premye bwat anba a.  Nan bwat sa a ou wè yon bouji.  Imajine sa ou ta dwe mete nan 
bwat vid ki akote bouji a.  Make espas ki anba repons ou a.   
 
Pran yon ti pòz pandan timoun lan ap make repons lan.   
 
Di konsa :  
Ki espas ou make a?  
 
Pran yon ti pòz pou tann repons lan.   
 
Di konsa :  
Wi, ou te dwe make espas ki anba dènye pòtre a, anpoul la.  Gade pòtre ki nan ranje anwo 
bwat la.  Yon bale ak yon aspiratè se bagay moun itilize pou fè netwayaj.  Aspiratè se yon 
zouti modèn moun itilize pou fè netwayaj.  Kounye a gade premye bwat ki anba a.  Yon 
bouji se yon bagay moun itilize pou fè limyè.  Anpoul ki nan pwochen pati ranje a se repons 
kòrèk la paske li se yon bagay modèn moun itilize pou fè limyè.  Èske w konprann pou kisa 
se anpoul la ki se repons kòrèk la?  
 
Reponn tout kesyon, epi bay plis eksplikasyon, si sa nesesè.   
 
Di konsa :  
Si w te make espas ki anba yon lòt repons, efase repons lan, epi make espas ki anba anpoul 
la.   
 
Ankouraje pitit ou a mete l alèz pou efase repons ki pa bon pou l chanje yo. 
 
Pran yon ti pòz pou pitit ou a efase move repons lan, e pou li make repons lan kòrèkteman.  Answit a li 
kesyon 8 la.   

Di konsa :  
Gade kesyon 8 la.  Gade desen ki nan de bwat anwo a.  Desen sa yo ale youn ak lòt yon sèten 
fason.  Kounye a gade desen ki nan premye bwat anba a.  Imajine sa ou ta dwe mete nan 
espas vid ki akote li a.  Answit, chèche repons ou nan ranje ki akote bwat yo, epi make espas 
ki anba repons ou chwazi a.   
 
Pran yon ti pòz pandan timoun lan ap make repons lan.   
 
Di konsa :  
Ou te dwe make espas repons ki anba twazyèm desen an.  Kounye a, nou pral wè pou ki 
rezon.  Gade bwat yo ankò.  Nan premye bwat ki anwo a, desen an blan.  Nan dezyèm bwat 
la, menm desen an gen anba l fonse.  Kounye a gade desen ki nan premye bwat anba a.  
Desen sa a blan tankou sa ki anwo a.  Gade desen ki nan premye pati ranje a.  Twazyèm 
desen an gen menm fòm ak desen ki anba a, epi mwatye anba l fonse.  Lòt repons yo pa bon 
paske pati fonse pa kote li sipoze ye a, oswa lòt repons yo pa gen menm fòm.  Èske w 
konprann pou kisa se twazyèm repons lan ki se repons kòrèk la?  
 
Reponn tout kesyon pitit ou ka poze w.  Repete eksplikasyon an si sa nesesè.   
 
Di konsa :  
Kounye gade anwo pwochen paj la, paj 5.   
 
9 Gade kesyon 9 la.  Gade pòtre nan bwat ki nan kòmansman ranje a.  Pòtre sa yo ale 
youn ak lòt yon sèten fason.  Yo dwe mete yon bagay nan bwat vid la.  Ann chèche ansanm sa 
yo dwe mete nan bwat la.  Sa k ap pase de yon bwat a yon lòt?  
 
Nou mete nan Egzamen pratik la tout aptitid n ap evalye nan OLSAT la.   
 
Pran yon ti pòz pou tann repons lan.   
 
Di konsa :  
Wi, gen desen ki gen flèch ki oryante nan diferan direksyon.  Nan premye bwat la, yon kare 
gen yon flèch ki oryante vè anba.  Dezyèm bwat la gen yon sèk ki gen yon flèch ki oryante 
agòch.  Gen yon kare ankò nan twazyèm bwat la, men flèch la oryante vè anlè.  Gen yon sèk 
ankò nan pwochen bwat la, men flèch la oryante adwat.  Kisa yo dwe mete nan bwat vid la?  
 
Pran yon ti pòz pou tann repons lan.   
 
Di konsa :  
Se yon kare ki dwe pwochen desen pou ale nan bwat la, pa vre? Kidonk nou konnen toulède 
repons ki gen yon sèk pa bon.  Paske flèch ki anndan kare ki nan bwat yo oryante vè anlè ak 
vè anba sèlman, e nou konnen kare ki gen flèch oryante adwat la pa repons kòrèk la.  Ou te 
dwe make anba premye repons lan, kare ki gen flèch ki oryante vè anba a.  Èske w 
konprann?  
 
Asire w pitit ou a konprann.  Bay li plis eksplikasyon si sa nesesè.   
 
Di konsa :  

10 Kounye a gade kesyon 10 la.  Pòtre ki nan kòmansman ranje a montre Gloria ak 
zanmi li yo.  Yo gen sèlman ase biskwit pou yo chak gen de biskwit.  Nan pwochen pati ranje 
a, make anba desen ki montre konbyen biskwit sa fè ansanm pou yo tout.   
 
Pran yon ti pòz pandan timoun lan ap make repons lan.   
 
Di konsa :  
Ki espas ou make a?  
 
Pran yon ti pòz pou tann repons lan.   
 
Di konsa :  
Wi, ou te dwe make espas ki anba twazyèm pòtre a.  Pou Gloria ak zanmi li yo ka gen de 
biskwit yo chak, te dwe gen antou wit biskwit.  Ou ka remake kalkil Aritmetik la pa difisil.  
Sèlman ou dwe fè atansyon pou w tande byen.  Leve men w si w vle poze yon kesyon.   
 
Reponn tout kesyon yo.  Answit al li nimewo 11 lan.   
 
Di konsa :  
11 Kounye a al li kesyon 11 lan.  Gade lèt nan bwat ki nan kòmansman ranje a.  Koute 
règ sa a.  Yon X reprezante yon A, epi yon C reprezante yon M.  Nan pwochen pati ranje a, 
make repons ou anba lèt yo ki reprezante yon A ak yon M.  Koute ankò.  Yon X reprezante 
yon A, epi yon C reprezante yon M.  Nan pwochen pati ranje a, make repons ou anba lèt ki 
reprezante yon A ak yon M.   
 
Egzamen pratik la gen ladan l kesyon pou tout nivo difikilte, pou pitit ou ka aprann sa l ap gen pou 
konfwonte nan vrè egzamen an.   
   
Pran yon ti pòz pandan timoun lan ap make repons lan.   
 
Di konsa :  
Ki espas ou make a? 
 
Pran yon ti pòz pou tann repons lan.   
 
Di konsa :  
Ou te dwe make espas pou repons ki anba dezyèm gwoup lèt yo.  Paske yon X reprezante 
yon A, nou konnen lèt X te dwe plase an premye.  Epi yon C reprezante yon M, kidonk lèt C 
te dwe plase apre.  Èske w vle poze kesyon sou sa nou fèk fè a?  
 
Reponn tout kesyon pitit ou a ta ka poze w.   
 
Di konsa :  
12 Kounye a, li kesyon 12 la.  Koute.  Yo montre dejene Liz ak Matt nan desen ki nan 
kòmansman ranje a.  Answit Liz manje mwatye sandwich li, e bwè tout ji li a.  Matt manje 
pòm li a sèlman.  Nan pwochen pati ranje a, make repons ou anba desen ki montre sa ki rete 
nan dejene Liz ak Matt la.   

Lè w enkli Lèza nan pwosesis egzamen an, li vin mwen difisil pou pitit ou a.   
 
Pran yon ti pòz pandan timoun lan ap make repons lan.   
 
Di konsa :  
Èske ou jwenn repons lan?  
 
Pran yon ti pòz pou tann repons lan.   
 
Di konsa :  
Dezyèm pòtre a se repons ki kòrèk la, pa vre? Dezyèm pòtre a montre yon dejene kote yon 
moun manje mwatye sandwich e bwè tout ji li, epi pou lòt manje midi a, yon moun manje 
pòm lan sèlman.  Si w te make yon lòt repons, efase l, epi nwasi espas ki anba dezyèm pòtre 
a.   
 
Pran yon ti pòz pou pitit ou efase move repons lan, epi pou li make repons lan kòrèkteman.   
 
Di konsa :  
Kounye a vire paj la.  Gade ranje 13 la.   
 
13 Pòtre yo ki nan bwat la ale youn ak lòt yon sèten fason.  Yo dwe mete yon bagay nan 
bwat vid la.  Imajine sa yo dwe mete nan espas vid la.  Answit make anba repons ou chwazi a 
nan pwochen pati ranje a.   
 
Pran yon ti pòz pandan timoun lan ap make repons lan.   
 
Di konsa :  
Nan premye ranje ki anwo a, gen gwo kare ki gen ti sèk blan anndan yo.  Toudabò, gen kat ti 
sèk, answit, gen twa sèk, epi de sèk.  Nan pwochen ranje a gen gwo sèk ki gen ti kare blan 
anndan yo.  Nan pwochen ranje a gen gwo kare ki gen ti sèk gri anndan yo.  Gen kat sèk epi 
gen twa.  Ou te dwe make anba dènye repons lan, yon gwo kare ki gen de ti sèk gri anndan li.  
Èske w konprann pou kisa se katriyèm repons lan ki kòrèk? 
 
Reponn tout kesyon yo.  Bay plis eksplikasyon si sa nesesè.   
 
Di konsa :  
14 Li kesyon 14 la.  Gade lèt nan bwat ki nan kòmansman ranje a.  Koute sa k ap pase.  
Lèt M lan deplase pou l ale kote lèt G a ye.  Lèt J a deplase pou ale kote lèt F la ye.  Lèt G a, 
lèt F la, ak lèt B a drop out.  Nan pwochen pati ranje a, make anba pòtre ki montre kouman 
lèt yo sanble kounye a.  Koute sa k ap pase.  Lèt M lan deplase pou l ale kote lèt G a ye.  Lèt J 
a deplase pou l ale kote lèt F la ye.  Lèt G, lèt F, ak lèt B drop out.  Make anba repons ou 
chwazi a.   
 
Pran yon ti pòz pandan timoun lan ap make repons lan.   
 
Di konsa :  
Ki pòtre ou make a?  

Pran yon ti pòz pou tann repons lan.   
 
Di konsa :  
Wi, twazyèm repons lan se repons ki kòrèk la.  Ou kapab remake lèt M la te deplase pou l ale 
nan plas lèt G te ye a, lèt J a te deplase pou l ale nan plas lèt F te ye a, epi lèt G, F, ak B te 
drop out.  Lòt repons yo pa bon paske lèt M ak lèt J plase yon move kote oswa gen lèt nan 
bwat yo ki te dwe drop out.  Èske w vle poze kesyon?  
 
Reponn tout kesyon yo.   
 
Di konsa :  
15 Kounye a ale nan pwochen ranje a.  Gade twa flèch ki nan kòmansman ranje a.  
Flèch dwat la vle di kanpe.  Flèch koube a vle di chita.  Flèch kase a vle di sote.  Nan 
pwochen pati ranje a, make anba gwoup flèch ki vle di chita, kanpe, sote, kanpe…  
 
Pran yon ti pòz pandan timoun lan ap make repons lan.   
 
Di konsa :  
Ki espas ou make a? 
 
Pran yon ti pòz pou tann repons lan.   
 
Di konsa :  
Kòrèk, premye repons lan se repons ki kòrèk la.  Li se sèl repons ki gen yon gwoup flèch ki 
vle di chita, kanpe, sote, kanpe.  Èske w make premye repons lan?  
 
Bay plis eksplikasyon sou kesyon 15 lan, si sa nesesè.   
 
Di konsa :  
16 Gade dènye ranje a.  Make anba pòtre ki montre : De timoun wo ki mete yon chapo 
dèyè twa timoun kout ki san chapo.   
 
Pran yon ti pòz pandan timoun lan ap make repons lan.   
 
Di konsa :  
Ki espas ou make a? 
 
Pran yon ti pòz pou tann repons lan.   
 
Di konsa :  
Wi, katriyèm repons lan se repons ki kòrèk la.  Li se sèl pòtre ak de timoun wo ki mete yon 
chapo ki kanpe dèyè twa timoun kout ki san chapo.  Èske w konprann?  
 
Asire w pitit ou a konprann kesyon 16 la.   
 
Di konsa :  
Se tout sa n ap fè kounye a.  Depoze kreyon ou.  Nan kèk jou, nou pral fè kèk lòt pwoblèm 

tankou sa yo.  Y ap vin parèt pi fasil pou ou, paske ou pral sonje kouman pou w fè yo.  Fèmen tiliv 
ou a yon jan pou premye paj kouvèti a ka pa anwo.   
  
Pran tiliv egzamen an nan men li.  Konsa ou fini Egzamen pratik la.   

Lis repons kòrèk yo.   
 

1 3 

2 4 

3 1 

4 5 

5 1 

6 3 

7 4 

8 3 

9 1 

10 3 

11 2 

12 2 

13 4 

14 3 

15 1 

16 4 

